
Максат:  С. Хәким иҗатына нигезләнеп, укучыларга әхлак тәрбия бирү.

Бурычлар: 

1.Укучыларның С.Хәким иҗаты турында белемнәрен тирәнәйтү;

2. Ана образын яктырткан шигырләренең эчтәлеген, идеясын  ачыклау. 

3. Темага бәйле рәвештә укучыларның сөйләм телен камилләштерү һәм иҗади фикерләү осталыгын үстерү, иҗатка омтылыш булдыру.

4. Аналарга карата мәхәббәт, шәфкатьлелек хисләре тәрбияләү.

Җиһазлау: шагыйрь портреты, компьютер, диск, китап күргәзмәсе, тактада эпиграф: 
“Ата-ананы хөрмәт иткән , аларга хезмәт күрсәткән, күңелләрен хуш кылган уллар- кызлар Аллаһы тәгаләнең дустыдыр”. ( Мәүлә Колый, 17 нче йөз шагыйре)

Дәрес барышы

I. Оештыру. Уңай психологик халәт булдыру.

-Исәнмесез, укучылар. Бүген дәресебезне киләчәк әниләр бәйрәменә багышлыйбыз. 
II.  Өй эшен тикшерү.
· Укучылар,  без алдагы дәрестә кайсы шагыйрьнең тормыш юлын һәм иҗатын өйрәндек? 

· Шагыйрь ничәнче елда һәм кайда туган?
· (Шагыйрь 1911 елда Татарстанның Әтнә районының күлле Киме авылында туа)
· Әти-әнисе турында нәрсәләр беләсез? (Алдан әзерләнгән укучы С.Хәкимнең әти-әнисе турында сөйли)
·  “С. Хәким - фронтовик-шагыйрь” дип тә әйтәбез. Сугышта күрсәткән батырлыгы өчен нәрсә белән бүләкләнә? (Сугышта күрсәткән батырлыгы өчен С.Хәким кызыл Йолдыз ордены  белән бүләкләнгән).
· Шагыйрь, сугыштан кайткач та, иҗат эшен ташламый. Сәламәтлеге бик начарланып кайта, ләкин тормыш иптәше аны бала тәрбияләгән кебек карый.

     Шулай, сугыштан кайткач,  урам буйлап бара икән. Радиодан Зифа Басыйрова башкаруында “Юксыну” җыры яңгырый. Диктор “халык җыры” дип игълан итә. Ә бу шигырьнең авторы кем була инде?

·         Шигырьдә нәрсә турында сүз бара иде? (Шигырьдә лирик геройның  кемнедер яратуы, сагынуы, юксынуы  турында сүз  бара.)
III. Яңа белем һәм күнекмәләр формалаштыру.
Дәреснең темасын, максатын кую.
· С. Хәким нинди темаларны яратып кулланган ? Слайдка игътибар итегез

Кайсы тема язылмаган? (Анага мәхәббәт темасы)

Бик дөрес, шагыйрнең яраткан темаларының берсе – Анага мәхәббәт темасы. 
????
  Укытучы: бүгенге дәрестә С.Хәкимнең аналарга багышланган шигырләрен укып, фикер алышу, авторның әнисенә булган мөнәсәбәтен күрсәтү һәм шундый тойгыларны үзебездә дә булдыру.
Эпиграф өстендә эш

Әйдәгез, эпиграф белән танышыйк. 
“Ата-ананы хөрмәт иткән , аларга хезмәт күрсәткән, күңелләрен хуш кылган уллар- кызлар Аллаһы тәгаләнең дустыдыр”.
 Бу кемнең сүзләре?
Сез бу сүзләрне ничек аңлыйсыз?  
“Әнкәй” шигырен анализлау
  “Әнкәй” шигыренә мөрәҗәгать итик. 
(Укытучы шигырьне үзе яттан сөйли.) Музыка “Су буеннан әнкәй кайтып килә”
Залга карточкалар таратылган. Укып чыгалар.
· Шигырь кемгә багышланган?

· Шигырьдә әни кайсы урында, кайда сурәтләнә? (Кое янында)

· Ни өчен? (Кое яны, гадәттә, кешесез тормый. Аннан күрше-тирә су ала, юлаучылар да аның янына туктамый узмыйлар. Шунда төрле хәбәрләр дә ишетергә мөмкин. Менә ни өчен анага баласы турындагы хәбәрнең кое янында ирешүе бик ихтимал. Шагыйрь моны бик уңышлы әйтеп биргән.)

· Шигырьдә тагын нинди образлар бар? Алар аша автор нәрсә әйтергә тели?

(Ана. Кое, юл, пар чиләк)

Шигырдә “аякка басу”  дигән сүз бар? Бу нинди сүз? Ул нәрсәне аңлата? (Фразеологизм) 
· Рус теленә тәрҗемә итегез. 
· Бала чагында һәрберебезгә әти-әниләр, һичсүзсез,  бик кирәк. Ни өчен?

· Ә үскәч, әниләр яныннан читкә киткәч?
· Шагыйрь  бу фикерне кайсы юлларда әйтә?
 Җавап: Үзебез дә зурлар булгач, безгә әниләребезнең  акыллы киңәшләре бигрәк тә кирәк. 
“Шул сүзләрең синең искә төшә,  Юнәлсәм дә менә кай якка “, ди шагыйрь)

· “Бала күңеле далада” дип үпкәли әни. Нигә үпкәләргә мөмкин соң ул? 

           (Әнисе көткән чакларда бала кайтмый.)

·  Ә менә шушы фикерне халык ничек әйтә? Әлеге әйтемнең беренче өлеше ничек иде? ( “Ана күңеле балада”.)

· Соңгы ике юлга кабат мөрәҗәгать итик.  Бу юллар белән шагыйрь нәрсә әйтергә тели? (Тулы чиләк белән очрау - яхшы. Башкаларның юлы уңа. Изге күңелле кеше генә шулай эшли.) 
Рәсем өстендә эш. (Парларда эшләү) 
Әсәргә карата ясалган рәсем эчтәлеген ачу,  аны шигырьнең  тиешле өзегенә туры китерү, шул рәсемгә караган җөмләләрне табып укып күрсәтү, рәсемгә исем кую.

· Рәсем шигырьгә туры киләме? 
· Рәсемгә туры килгән юлларны  укып күрсәтегез.

· Рәсемгә исем бирегез.

· Әгәр дә сез рәссам булсагыз, бу рәсемдә сез нәрсә үзгәртер идегез.

· Сез рәсемегездә нинди төсләр кулланыр идегез? Ни өчен?

“Клиндерләр эзлим” шигыре өстендә эш
· Шагыйрьнең әнисенә мәхәббәте “Клиндерләр эзлим”шигырендә  дә урын алган.


Бер карасаң, шигырьне утырдың да яздың кебек. Ә бит шигырьне язарга нәрсәдер этәрә. С. Хәким  без хәзер укыячак шигырьнең ничек язылганын, әнисенең һәрвакыт клиндер алып кайтырга үтенүен, аның чынлап та клиндер яратуын искә ала. Димәк, шигырь юктан гына язылмый икән, ниндидер эчке көч була. 
               Ә сез клиндер сүзен аңлыйсызмы?

Сүзлек эше.

         Клиндер – төче камырдан боҗра формасында ясап пешерелгән күмәч. Русча ничек? Ә себер татарларында ничек әйтәләр? ?????
· Сәнгатьле итеп, үзебез дә укып чыгыйк.

· Лирик герой әнисенә күчтәнәчкә дип нәрсә эзли?

· Әнисе үзе үтенәме, әллә лирик герой шуны алырга телиме? 

· Ә нәрсә алып кайтасы килә?

· Кайвакытта үзе кайта алмаса, яки башкача, клиндерләрне җибәрергә дә туры килгәндер. Лирик герой бу хәлне ничек кабул итә? 

· Лирик герой әнисенең теләген үтиме?

- Кайсы юллардан ачыклыйбыз?

- Димәк, шагыйрь әнисен бик ярата. Әнисенең күңелен сүрәтләп матур юллар язган. Ә сезнең әниләрегезгә карата нинди сүзләр  табыр идегез? 
Үзеңне сынап кара!

           3 вариантта  шигырь язу башкарыла.

        1 в.Әни, нинди ягымлы син,

              Һәрчак назлы,ягымлы.

              Киләм һәрвакыт сиңа мин..................................

              Клиндерләр тотып яныңа. 

           2 в. Терәк сүзләр:  әнием, бәгырем, кадерлем, үстердең, назлап, онытмам, сагынам, рәхмәтем.

           3 в. Рифмалар:

кулларың – улларың;
йөзләре – күзләре;
уятуыңны – озатуыңны,
әнием – бәбиең.

4 в. Әниләргә  багышланган җыр юлларын дәвам итегез һәм җырлап күрсәтегез:

Кояш, кояш мәңге балкый, 

мәңге нур сибә

..................................................

..................................................

IV. Ныгыту.

· Укучылар,  ә сезнең күңелегездә С.Хәкимнең нинди шигырьләре урын алды?

· Автор бу шигырьләре белән нәрсә әйтергә тели?

V. Өй эше бирү.

Дифференциаль: 
1. “Ана – бөек исем” инша язу

2. Шигырьләрне  ятларга яки сәнгатьле укырга өйрәнү.
VI. Йомгаклау.

Укучылар, дөньяда безнең өчен иң кадерле кешеләр - әниләр. Шуңа күрә без аларның кадерен белергә тиешбез.
